
1. Իրավական ակտի անհրաժեշտությունը (նպատակը)
«Հայաստանի Հանրապետության կառավարության 2024 թվականի դեկտեմբերի 27-ի 
N 2060-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունումը պայմանավորված է ՀՀ կառավարության 2023 թվականի նոյեմբերի 30-ի N 2070-Լ որոշման իրականացման անհնարինությամբ։

2. Ընթացիկ իրավիճակը և խնդիրները
	ՀՀ կառավարության կողմից 2023 թվականի նոյեմբերի 30-ին ընդունվել է «Մշակող արդյունաբերության ոլորտում աշխատողների ներգրավման միջոցառումը հաստատելու մասին» որոշումը (այսուհետ՝ Որոշում)։ 
 2025թ. պետական բյուջեով Որոշման կիրարկումն ապահովելու նպատակով հաստատվել է 1165 ծրագրի «12007 Մշակող արդյունաբերության ոլորտում աշխատողների ներգրավմանը պետական աջակցության տրամադրում» միջոցառումը: Համաձայն ՀՀ ֆինանսների նախարարի 13.06.2017թ. «Հայաստանի Հանրապետությունում ծրագրային բյուջետավորման համակարգի ամբողջական ներդրման ռազմավարության շրջանակներում մեթոդական ուղեցույցները հաստատելու մասին» N 311-Ա հրամանի 1-ին հավելվածի՝ միջոցառումը 2025թ. պետական բյուջեում սահմանվել է որպես տրանսֆերտ (միջոցառման դասիչ՝ 12007), միջոցառման ֆինանսավորման տնտեսագիտական դասակարգման հոդված է սահմանվել «Այլ ընթացիկ դրամաշնորհներ» հոդվածը: Նախագով առաջարկվում է միջոցառմամբ սահմանված ֆինանսավորումը տնտեսավարողներին նախատեսել «Սուբսիդիաներ ոչ պետական ոչ ֆինանսական կազմակերպություններին» հոդվածով` միաժամանակ սահմանելով, որ դրա վրա չեն տարածվում ՀՀ կառավարության 24.12.2003թ. N 1937-Ն որոշմամբ հաստատված կարգի պահանջները:
Հարկ է նշել, որ ներկայումս ՊԵԿ-ի կողմից հաստատվել և ՀՀ էկոնոմիկայի նախարարություն են ներկայացվել վճարման հանձնարարականներ, որոնք գործող մեխանիզմի իրակագործման անհնարինությամբ պայմանավորված դեռևս չեն վճարվել։
3. Կարգավորման նպատակը և բնույթը 

Առաջարկվող նախագծի ընդունումը հնարավորություն կտա իրականացնել ՀՀ կառավարության 2023 թվականի նոյեմբերի 30-ի N 2070-Լ որոշմամբ սահմանված միջոցառումները։ 

4.Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի նախարարության կողմից։

5. ՀՀ պետական բյուջեում ծախսերի և եկամուտների փոփոխությունները
«Հայաստանի Հանրապետության կառավարության 2024 թվականի դեկտեմբերի 27-ի 
N 2060-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում փոփոխություններ չեն նախատեսվում: 

6. Կապը ռազմավարական փաստաթղթերի հետ
Կառավարության նախագիծը  ուղղակիորեն բխում է ՀՀ կառավարության 2021 թվականի օգոստոսի 18-ի թիվ 1363-Ա որոշմամբ հաստատված ՀՀ կառավարության 2021-2026թթ. Ծրագրի «2. Տնտեսություն» գլխի «2․1 մշակող արդյունաբերություն» կետից։
